
ᑭᓇᒃᑰᓂᕗᑦ
ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ  
ᑎᒥᐅᔫᕗᖅ  ᐃᓄᓕᒫᓂ  ᐱᒍᑦᔨᔨᐅᑦᓱᓂ  
ᓴᕐᕿᑎᑕᐅᓚᐅᕐᓯᒪᔪᖅ  ᓄᓇᕕᒻᒥᐅᑦ  ᐃᓄᐃᑦ  ᓄᓇᑖᕐᓂᒧᑦ  
ᐊᖏᖃᑎᒌᒍᑎᖓᑕ  ᐊᑖᒍᑦ. ᓄᓇᕕᒻᒥᐅᑦ  ᐃᓄᐃᑦ  
ᓄᓇᑖᕐᓂᒧᑦ  ᐊᖏᖃᑎᒌᒍᑎᖓ  ᐱᔭᑦᓴᖃᕐᑎᓯᓲᖅ  
ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᓐᓂᒃ  
ᐱᕙᓪᓕᐊᑎᑦᓯᒐᓱᐊᕐᓂᒥᒃ  ᑕᕆᐅᕐᒨᓕᖓᔪᓂᒃ  
ᐸᕐᓀᓂᕐᒧᑦ  ᐋᕐᕿᓯᒪᐅᑎᑦᓴᓕᐅᕐᓂᒥᒃ  ᑐᖕᖓᕕᓕᐅᕐᓗᒍ  
ᓄᐃᑕᐅᓂᑦᓴᖓ  ᑕᕆᐅᕐᒥᒃ  ᐊᑐᕐᓂᒧᑦ  ᐸᕐᓀᒍᑎ. 
ᐊᖏᕐᑕᐅᐸᑦ, ᐸᕐᓀᒍᑎ  ᓴᐳᒻᒥᒐᔭᕐᑐᖅ  ᑐᑭᒧᐊᕆᓗᓂᓗ  
ᐊᑐᕋᑦᓴᓂᒃ  ᐊᒻᒪᓗ  ᐱᕙᓪᓕᐊᑎᑦᓯᒍᑎᐅᔪᓂᒃ  ᓄᓇᕕᐅᑉ   
ᑕᕆᐅᖁᑎᖓᓂ. ᓄᓇᕕᐅᑉ  ᑕᕆᐅᖁᑎᖓ  
ᐃᓗᓕᕐᑕᓕᒃ  ᑕᕆᐅᕐᒥᒃ  ᕿᑭᕐᑕᓂᓪᓗ   
ᓄᓇᕕᐅᑉ  ᓯᓚᑖᓂ   
(ᐊᑦᔨᖑᐊᖅ  1).

ᐊᑦᔨᖑᐊᖅ  1: ᓄᓇᕕᐅᑉ  ᑕᕆᐅᖁᑎᖓ   
(ᐊᕕᑦᑐᓯᒪᔪᖅ  ᑐᖑᔪᕐᑕᒧᑦ).

ᑕᓯᐅᔭᕐᔪᐊᖅ

1 NMR ᐃᓕᖓ ᐊ – ᐃᓄᐃᑦ ᐃᓂᖓ

2 NMR ᐃᓂᖓ ᐸ – ᐃᓄᐃᑦ/ᐊᓪᓓᑦ ᑲᑎᒪᔪᒥᒃ ᐃᓂᖓ
3 NMR ᐃᓂᖓ ᑕ – ᐊᓪᓓᑦ ᐃᓂᖓ
4

ᑐᕐᖃᑕᕐᕖᑦ ᓄᓀᑦ5
ᐊᑦᔨᒌᒥᒃ ᐊᑐᕐᓂᖅ ᐊᒻᒪᓗ ᑲᒪᒋᔭᖃᕐᓂᖅ ᓄᓇᕘᒻᒥᐅᓗ

“ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  
ᐃᑦᓯᕙᔨᖏᑦ  ᓄᓇᕕᒻᒥ  ᐊᕐᕕᑕᕐᓂᖃᓛᕐᑐᖅ  
ᑐᓴᐅᒪᒃᑫᒋᐊᓪᓛᕆᐊᕐᑐᓗᑎᒃ  ᑭᓇᒃᑰᓂᑦᑎᓂ  
ᓱᓇᓱᐊᕐᓂᕆᓲᑦᑎᓂᓪᓗ. ᐃᓄᓐᓂᒃ  
ᐅᖄᖃᑎᖃᒍᒪᔪᒍᑦ  ᑎᒥᐅᔪᓂᓪᓗ  
ᐱᓇᓱᐊᕈᑎᒋᖃᑦᑕᓯᒪᔭᑦᑕ  ᒥᑦᓴᓄᑦ  ᐊᕐᕌᒍᐃᑦ  
ᖁᓖᑦ  ᐃᓗᐊᓂ  ᐊᒻᒪᓗ  ᓯᕗᓂᕐᒥ  ᐱᐅᓯᐅᒐᔭᕐᑐᓂᒃ  
ᐅᖄᕈᑎᖃᕐᓗᑕ  ᑕᕆᐅᑉ  ᒥᑦᓵᓄᑦ  ᐸᕐᓀᒍᑎᑦᓴᓂᒃ  
ᓄᓇᕕᐅᑉ  ᑕᕆᐅᖁᑎᖓᓂ. 

ᓄᓇᓕᓐᓂ  ᐊᑐᓂ  ᑎᒥᐅᔪᓕᒫᓂᒃ  ᑲᑎᓯᒍᒪᒐᔭᕐᑐᒍᑦ  
ᐊᑕᐅᓯᐅᓂᑳᕐᑎᑐᒥ, ᑭᓯᐊᓂ  ᐅᒃᑯᐃᖔᕐᑎᓯᓛᕐᒥᓱᑕ  
ᓄᓇᓪᓕ  ᐊᑐᓂ  ᑭᓇᓕᒫᒃᑯᑦ  ᙯᕈᓪᓇᑎᓪᓗᒋᑦ  
ᑐᑭᓯᒋᐊᓪᓛᖁᓪᓗᒋᑦ  ᑭᓇᒃᑰᓂᑦᑎᓂᒃ  
ᐃᓱᒪᒋᔭᒥᓂᓪᓗ  ᐅᖄᕈᓐᓇᓯᖁᓪᓗᒋᑦ  
ᐃᓱᒫᓘᑎᒋᔭᕐᒥᓂᓪᓗ  ᓄᓇᕕᐅᑉ  ᑕᕆᐅᖁᑎᖓᑕ  
ᒥᑦᓵᓄᑦ  ᓯᕗᓂᕐᒥ. ᐋᕐᕿᓯᒪᓂᖓ  ᐅᒃᑯᐃᖔᑦᓯᐊᑐᖅ, 
ᐊᒻᒪᓗ  ᑭᓇᓕᒫᒃᑯᑦ  ᑐᖕᖓᓱᑦᓯᐊᓱᑎᒃ  
ᐅᒃᑯᐃᖔᕐᑎᓯᓂᖃᕐᑎᓗᑕ. ᑐᓵᔨᖃᓛᕐᑐᒍᑦ  
ᑭᓇᓕᒫᒃᑯᑦ  ᐅᖄᕈᓐᓇᓯᐊᖁᓪᓗᒋᑦ  ᑐᓴᕐᑕᐅᓗᑎᒃ. 
ᓇᑦᔭᓯᓛᕐᑐᒍᑦ  ᐊᐱᕐᓲᑎᐊᕈᓐᓂᑦ  ᑕᑕᕐᓴᑕᐅᕈᓐᓇᑐᓂᒃ  
ᐃᑲᔪᕐᓯᔭᐅᖁᓪᓗᑕ  ᐊᖏᓂᕐᓴᒥᒃ  ᖃᐅᔨᓴᐅᑎᒥᒃ  
ᓯᕗᓂᕐᒥ  ᐊᒡᒍᑐᐃᒍᑎᒋᓛᕐᑕᑎᓐᓂ  ᐊᕐᕌᒍᒥ. 

ᐱᒻᒪᕆᐅᕗᖅ  ᐅᕙᑦᑎᓄᑦ  ᐃᓕᑦᓯᓂᒃ  ᑐᓴᕈᑦᑕ  
ᓈᒻᒪᓈᑦᓯᐊᑐᓂᒃ  ᐊᐱᕐᓲᕈᓐᓇᖁᓪᓗᑕ  
ᐊᐱᕐᓲᑎᐅᕋᔭᕐᑐᓂᒃ  ᖃᐅᔨᓴᐅᑎᒥ. 
ᓵᓚᖃᐅᑎᑦᓴᖃᕐᑎᓯᓛᕐᑐᒍᑦ, ᓂᕿᖃᕐᑎᓯᓗᑕ, 
ᐊᒻᒪᓗ  ᐊᐱᕐᓲᑏᑦ  ᑕᑕᕐᓴᕈᕕᒃᑭᑦ  ᓂᕈᐊᕈᓐᓇᑐᑎᑦ  
ᐱᖓᓱᓂᒃ  ᐅᓄᕐᓂᓴᓂᒃ  ᐱᖁᑎᓂᒃ  ᓇᑯᕐᒦᕈᑎᑦᑎᓄᑦ. 
ᑭᓇᓕᒫᒃᑯᑦ  ᐃᓚᐅᒍᓐᓇᑐᑦ! ᑌᒣᒻᒪᑦ, 
ᖃᐅᔨᒍᒪᑦᓴᓂᕈᕕᑦ  ᖃᓄᐃᓘᓲᖑᓂᑦᑎᓄᑦ  ᓄᓇᕕᒻᒥ  
ᑕᕆᐅᖁᑎᖓᓂ, ᐅᖄᖃᑎᖃᕆᐊᕐᑐᖁᔨᔪᒍᑦ  
ᐅᕙᑦᑎᓄᑦ  ᓄᓇᓕᑦᓯᓄᑦ  ᑎᑭᑦᑐᕕᓂᐅᑎᓪᓗᑕ. 
ᐃᓄᒻᒪᕇᑦ  ᐅᓯᔭᐅᕆᐊᖃᕐᐸᑕ  ᐅᒃᑯᐃᖔᕐᑎᓯᑎᓪᓗᑕ, 
ᐅᖃᐅᑎᔭᐅᒍᒪᔪᒍᑦ.”

— NMRPC ᐃᓄᓐᓂ  ᑐᓴᐅᒪᖃᑎᒌᑦᑎᓯᕕᖓᓂ  
   ᐃᓕᔭᐅᔪᕕᓂᖅ  ᔮᓄᐊᕆ  2023-ᒥ  

ᓄᓇᓕᓐᓂ  ᐊᕐᕕᑕᕐᓂᖅ: 
ᖃᒻᒥᑯᑦ  

ᑲᑎᖃᑎᖃᕐᓂᖅ
2023

ᑕᕆᐅᕐᒥ  ᐸᕐᓀᓂᕐᓄᑦ  
ᖃᓄᕐᑑᓂᐅᑉ  

ᖃᐅᔨᓴᕐᑕᐅᒍᑎᖓ

ᓄᓇᓕᓐᓂ  ᐊᕐᕕᑕᕐᓂᖅ:  
ᖃᓄᐃᖕᖏᓯᐊᕐᓂᒧᑦ  

ᑲᑎᒪᓂᐊᕈᓰᑦ  
2025



ᑕᕆᐅᕐᒥ  
ᐸᕐᓇᓂᕐᒧᑦ

 2026

ᑐᕌᕐᑕᐅᔪᖅ
ᐃᑲᔪᕐᓯᒐᓱᐊᕐᓂᖅ  ᐱᕙᓪᓕᐊᑕᐅᒍᑎᖓᓄᑦ  ᑕᕆᐅᒥ  
ᐊᑐᕐᓂᒧᑦ  ᐸᕐᓀᒍᑎᒥᒃ, ᐅᖄᖃᑎᖃᖃᑦᑕᑐᒍᑦ  
ᓄᓇᕕᒻᒥᐅᓂᒃ  ᐊᓯᖏᓐᓂᓗ  ᐸᕐᓀᖃᑎᖃᕐᓱᑕ  
ᐱᓇᓱᐊᖃᑎᑦᑎᓂᒃ  ᓴᕐᕿᑎᑦᓯᖁᓪᓗᑕ  
ᐃᓱᒪᖃᑎᒌᒍᑎᑦᑎᓂᒃ  ᓄᐃᑦᓯᒐᓱᐊᕐᓂᒧᑦ  ᑕᕆᐅᖁᑎᒥᒃ  
ᐸᕐᓀᓂᕐᒧᑦ  ᐋᕐᕿᓯᒪᐅᑎᑦᓴᓕᐅᕐᓂᒧᑦ  (ᐊᑦᔨᖑᐊᖅ  
2). ᓯᕗᓪᓕᐹᒥ  ᐊᓪᓗᒋᐊᕈᑎᐅᑎᓪᓗᒍ, ᓄᓇᕕᒻᒥ  
ᓄᓇᓕᓐᓄᑦ  ᐊᕐᕕᑕᕐᓯᒪᔪᒍᑦ  ᔮᓄᐊᕆᒥ  ᒫᑦᔨ  2023-ᒧᑦ  
ᖃᐅᔨᓴᕈᑎᖃᑲᐱᑦᓱᑕ. ᐊᕐᕕᑕᕐᓂᕗᓐᓂ, ᑭᓇᐅᓂᑦᑎᓂᒃ  
ᑐᓴᕐᑎᓯᖃᑦᑕᓱᑕ  ᓄᓇᕕᐅᑉ  ᑕᕆᐅᖁᑎᖓᓂᒃ  
ᐸᕐᓀᑏᑦ  ᐃᑦᓯᕙᔨᖏᑦᑕ  ᒥᑦᓵᓄᑦ  ᐊᒻᒪᓗ  ᑐᓴᕐᓯᒪᔪᒍᑦ  
ᐃᓱᒪᒋᔭᐅᔪᓂᒃ, ᐱᐅᓯᒋᔭᐅᓯᒪᔪᓂᒃ, ᐊᒻᒪᓗ  ᐃᓱᒫᓘᑎᐅᔪᓂᒃ  
ᓄᓇᕕᐅᑉ  ᑕᕆᐅᖁᑎᖓᓐᓂ. ᐊᐱᕆᖃᑦᑕᓯᒪᒻᒥᔭᕗᑦ  ᐃᓄᐃᑦ  
ᓱᓇᓂᒃ  ᐃᓱᐊᕐᓴᓂᐅᕐᓴᐅᕋᔭᕐᒪᖔᑕ  ᐱᐅᓯᐅᒐᔭᕐᑐᓂᒃ  
ᐃᓚᐅᑦᓯᐊᖁᓪᓗᒋᑦ  ᐊᒻᒪᓗ  ᖃᓄᖅ  ᑭᐅᒍᑎᖏᓐᓂᒃ  
ᐊᑐᕐᓗᑕ  ᓯᕗᒧᐊᕐᐸᓕᐊᒍᓐᓇᕋᔭᕐᒪᖔᑕ  ᓄᓇᕕᐅᑉ  
ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᓐᓂᒃ. ᐊᕐᕕᑕᕐᓂᓄᑦ  
ᓄᐊᑕᐅᓯᒪᔪᑦ  ᐊᑐᕐᑕᐅᓯᒪᔪᑦ  ᓄᐃᑦᓯᒍᑎᐅᑦᓱᑎᒃ  
ᑐᕌᕐᑕᐅᔪᐃᑦ, ᐃᓄᓕᒫᓪᓗ, ᑎᒥᐅᔪᐃᓪᓗ  ᑐᖕᖓᕕᒋᑦᓱᒋᑦ  
ᑕᕆᐅᖁᑎᒥ  ᐸᕐᓀᓂᕐᒧᑦ  ᐋᕐᕿᓯᒪᐅᑎᑦᓴᓕᐊᕆᑦᓱᒍ  
ᖃᐅᔨᓴᐅᑎᑦᓴᖅ. ᑐᕌᕐᑕᐅᔪᖅ  ᖃᐅᔨᓴᐅᑎ  ᖃᐅᔨᒪᔪᓄᑦ  
ᑐᓂᔭᐅᓯᒪᔪᖅ  ᑕᕆᐅᖁᑎᓕᕆᔨᒃᑯᓄᑦ  ᓄᓇᕕᐅᑉ  
ᓄᓇᓕᖏᓐᓂ  ᐊᑐᓂ, ᐃᓄᓕᒫᑦ  ᖃᐅᔨᓴᕐᑕᐅᒍᑎᖓ  
ᐊᑐᐃᓐᓇᐅᑎᑕᐅᓯᒪᔪᖅ  ᐃᓄᓕᒫᓄᑦ  ᐃᓪᓗᓕᓕᒫᓄᓪᓗ  
ᓄᓇᕕᒻᒥ, ᐊᒻᒪᓗ  ᑎᒥᐅᔫᑉ  ᖃᐅᔨᓴᐅᑎᖓ  
ᓴᕐᕿᑎᑕᐅᓯᒪᔪᖅ  ᑎᒥᐅᔪᓄᑦ  ᓱᖃᑦᓯᒍᑎᑎᒍᑦ  
ᐅᕝᕙᓘᓐᓃᑦ  ᐃᓚᐅᒍᒪᔪᖃᕐᐸᑦ  ᓄᓇᕕᐅᑉ  ᑕᕆᐅᖁᑎᖓᓄᑦ. 
ᖃᐅᔨᓴᐅᑏᑦ  ᐊᒻᒪᓗ  ᓄᓇᓕᓐᓄᑦ  ᐊᕐᕕᑕᕐᓃᑦ  
ᐊᑕᐅᑦᓯᑯᑦ  ᓄᐃᑦᓯᓚᐅᕐᓯᒪᔪᑦ  ᑕᕆᐅᖁᑎᒧᑦ  ᐸᕐᓀᒍᑏᑦ  
ᐊᕐᕿᓯᒪᐅᑎᑦᓴᖓᓄᑦ.

ᐊᑦᔨᖑᐊᖅ  2: ᓱᒋᐊᕈᑎᑦᓭᑦ  ᑐᓴᐅᒪᑎᑦᓯᒍᑎᐅᓗᑎᒃ  ᐱᕙᓪᓕᐊᑕᐅᓂᖓᓄᑦ  ᑕᕆᐅᖁᑎᒥ  ᐸᕐᓀᓂᕐᒧᑦ  ᐋᕐᕿᓯᒪᐅᑎᑦᓴᒥᒃ  
ᓄᓇᕕᐅᑉ  ᑕᕆᐅᖁᑎᖓᓄᑦ.



2023 ᓄᓇᓕᓐᓄᑦ  ᐊᕐᕕᑕᕐᓃᑦ  ᐅᓪᓗᖏᑦ ᓄᓇᓕᒃ

ᔮᓄᐊᕆ  24 ᑕᓯᐅᔭᖅ

ᔮᓄᐊᕆ  25 ᑲᖏᕐᓱᒃ
ᔮᓄᐊᕆ  26 ᑲᖏᕐᓱᐊᓗᑦᔪᐊᖅ
ᔮᓄᐊᕆ  27 ᐊᐅᐸᓗᒃ
ᕕᕗᐊᕆ  28 ᐳᕕᕐᓂᑐᖅ
ᒫᑦᔨ  1 ᐃᓄᒃᔪᐊᒃ
ᒫᑦᔨ ᐅᒥᐅᔭᖅ
ᒫᑦᔨ  3 ᑰᑦᔪᐊᕌᐱᒃ
ᒫᑦᔨ  20ᖅ ᑲᖏᕐᓱᔪᐊᖅ
ᒫᑦᔨ  21 ᖁᐊᕐᑕᖅ
ᒫᑦᔨ  23 ᐊᑯᓕᕕᒃ
ᒫᑦᔨ  24 ᓴᓪᓗᐃᑦ
ᒣ  17 ᓯᓵᓯᐱ
ᓄᕐᖃᑎᑕᐅᓯᒪᔪᖅ  ᓯᓚ  ᐱᑦᔪᑕᐅᑎᓪᓗᒍ ᐃᕗᔨᕕᒃ
ᓄᕐᖃᑎᑕᐅᓯᒪᔪᖅ  ᐱᕕᑦᓴᖃᑦᓯᐊᖏᓐᓂᒧᑦ ᑰᑦᔪᐊᖅ

ᓄᓇᓕᓐᓄᑦ  ᐊᕐᕕᑕᕐᓂᖅ  2023: ᐃᓚᐅᖃᑎᒌᑲᐱᓐᓂᖅ
ᒪᓕᑦᓯᐊᑎᓪᓗᒍ  ᓄᓇᕕᒻᒥᐅᑦ  ᐃᓄᐃᑦ  ᓄᓇᑖᕐᓂᒧᑦ  
ᐊᖏᖃᑎᒌᒍᑎᖓᓄᑦ, ᐱᓗᐊᕐᑐᒥ  ᐃᓂᐅᔪᓂ  
ᕿᓂᕐᓂᓄᑦ  ᐃᓱᒪᒋᔭᐅᔪᓂ  ᓄᓇᓖᑦ  ᐃᓗᐊᓂ  ᐊᒻᒪᓗ  
ᑐᓴᐅᒪᑎᑦᓯᒍᑎᓂᒃ  ᐃᓄᓕᒫᑦ  ᑐᓴᐅᒪᒋᐊᓕᖏᓐᓂᒃ  
ᐊᒻᒪᓗ  ᐅᖄᖃᑎᒌᓐᓂᓄᑦ, ᓄᓇᓕᓐᓄᑦ  ᐊᕐᕕᑕᕐᓯᒪᔪᒍᑦ  
ᐃᓚᐅᖃᑎᒌᑲᐱᖁᓪᓗᑕ  ᑕᕆᐅᖁᑎᒥᒃ  ᐸᕐᓀᓂᕐᒧᑦ  
ᓄᓇᕕᐅᑉ  ᑕᕆᐅᖁᑎᖓᓂ. ᐊᑯᓂᑲᓪᓚᖅ  
ᓴᕐᕿᓯᒪᓕᕐᑎᓗᒍ  ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  
ᐃᑦᓯᕙᔨᖏᑦ  ᓄᓇᓕᓐᓂ, ᑐᖕᖓᕕᓪᓚᕇᑦ  ᐱᑦᔪᑕᐅᔪᑦ  
ᐊᕐᕕᑕᕐᓂᒧᑦ  ᒪᑯᐊ  ᐃᒣᖁᓪᓗᒋᑦ  (1) ᑐᓴᐅᒪᑎᑦᓯᓂᖅ  
ᑭᓇᒃᑰᒪᖔᑕ  ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  
ᐃᑦᓯᕙᔨᖏᑦ, ᖃᓄᐃᓘᓲᖑᒻᒪᖔᑕ, ᐊᒻᒪᓗ  
ᖃᓄᐃᓘᕆᐊᖃᕐᒪᖔᑕ  (2) ᐅᖄᖃᑎᖃᕐᓂᖅ  
ᓄᓇᕕᐅᑉ  ᑕᕆᐅᖁᑎᖓᑕ  ᒥᑦᓵᓄᑦ  ᐃᓄᓐᓂᒃ  ᐊᒻᒪᓗ  
ᐃᓕᑦᓯᕕᒋᓗᒋᑦ  ᐃᓱᒪᒋᔭᖏᓐᓂᒃ  ᐃᓚᐅᖃᑕᐅᖁᓪᓗᒋᑦ. 
ᕿᒥᕐᕈᓯᒪᒋᕗᒍᑦ  ᐊᓪᓚᓯᒪᔪᓕᐅᕐᓱᑕ  ᐳᕐᑐᔪᓂᒃ  
ᑐᕌᒐᓐᓂᒃ  ᐸᕐᓀᓂᕐᓅᓕᖓᔪᓂᒃ  ᓯᕗᓂᕐᒥ  
ᐅᖄᖃᑎᒌᒍᑎᒋᒋᐊᓪᓛᓛᕐᓱᒍ  ᐱᔭᕇᕐᑕᐅᓚᐅᕐᑎᓇᒍ  
ᑕᕆᐅᖁᑎᒥ  ᐸᕐᓀᓂᕐᒧᑦ  ᐋᕐᕿᓯᒪᐅᑎᑦᓴᖅ. ᑐᑭᑖᕐᓯᒪᔪᒍᑦ  

ᐱᓇᓱᑦᑎᐅᖃᑎᒌᑦᓱᑕ  ᓴᕐᕿᑎᑦᓯᓂᖃᓛᖕᖏᓂᑦᑎᓄᑦ  
ᐃᓄᓕᒫᕐᓯᓂᖃᖔᓛᕐᓂᑎᓐᓄᑦ. ᐳᓚᕋᕐᓯᒪᒋᕗᒍᑦ  ᑕᕐᕋᒥ  
ᓄᓇᓖᑦ  ᐊᓪᓚᕕᖏᓐᓄᑦ  ᐊᒻᒪᓗ  ᐆᒪᔪᓐᓂᐊᓂᕐᒥᒃ  
ᑲᑐᑦᔨᖃᑎᒌᑦᑐᓄᑦ, ᐅᕝᕙᓘᓐᓃᑦ  ᓄᓇᕕᒻᒥ  ᐆᒪᔪᓕᕆᔩᑦ  
ᑲᑐᑦᔨᖃᑎᒌᓐᓂᖓᓄᑦ, ᐊᓪᓚᕖᑦ  ᐅᒃᑯᐃᖔᕐᓂᖏᑦ  
ᐊᑐᐃᓐᓇᐅᓂᖏᓪᓗ  ᒪᓕᑦᓱᒋᑦ.

ᓄᓇᕕᐅᑉ  ᑕᕆᐅᖁᑎᖓᓂ  ᐸᕐᓀᑏᑦ  ᐃᑦᓯᕙᔨᖏᑦᑕ  
ᐊᖓᔪᕐᖄᖓ  ᐃᓚᐅᖃᑎᐅᓯᒪᔪᖅ  ᐊᕐᕕᑕᕐᓂᓄᑦ  
ᔮᓄᐊᕆᒥ  ᕕᕗᐊᕆ-ᒫᑦᔨᒥ, ᐊᖓᔪᕐᖄᑉ  ᑐᖓᓕᐊ  ᐊᒻᒪᓗ  
ᐃᑦᓯᕙᔨ  ᐃᓚᐅᖃᑕᐅᓯᓯᒪᑎᓪᓗᒍ  ᒫᑦᔨᐅᑉ  ᓈᓂᖓᓂ  
ᐊᕐᕕᑕᕐᓂᓄᑦ. ᐃᓚᒋᐊᓪᓚᑐᒥᒃ, ᐊᖓᔪᕐᖄᑉ  ᑐᖓᓕᐊ  
ᐃᓚᐅᓯᓯᒪᔪᖅ  ᓯᓵᓯᐱᓕᐊᑎᓪᓗᒋᑦ  ᒣᖑᑎᓪᓗᒍ  
ᐃᓚᖃᕐᓱᓂ  ᑐᑭᒧᐊᕐᑎᓯᔨᒥᒃ  ᐄᔫ  ᑕᕆᐅᖁᑎᖓᓂ  
ᐸᕐᓀᑏᑦ  ᐃᑦᓯᕙᔨᖓᓂᒃ. ᓄᓇᕕᐅᑉ  ᑕᕆᐅᖁᑎᖓᓂ  
ᐸᕐᓀᑏᑦ  ᐃᑦᓯᕙᔨᖏᓪᓗ  ᐄᔫ  ᑕᕆᐅᖁᑎᖓᓂ  ᐸᕐᓀᑏᑦ  
ᐃᑦᓯᕙᔨᖏᓪᓗ  ᐊᑕᐅᑦᓯᑯᑦ  ᐅᒃᑯᐃᖔᕐᑎᓯᓂᓕᕕᓃᑦ  
ᓯᓵᓯᐱᒥ  ᐊᒻᒪᓗ  ᑲᑎᒪᖃᑎᒌᑦᓱᑎᒃ  ᐊᑕᐅᑦᓯᑯᑦ.

ᐃᓂᓪᓚᓯᒪᔪᖅ  1: ᐅᓪᓗᐃᑦ  ᓄᓇᓕᓐᓄᑦ  ᐊᕐᕕᑕᕐᓂᕕᓃᑦ  2023 ᓄᓇᓕᓐᓄᑦ  ᐊᕐᕕᑕᕐᓂᓄᑦ: ᐃᓚᐅᖃᑎᒌᑲᐱᓐᓂᖅ

ᓄᐃᑦᓯᒍᑎᕕᓃᑦ
2023 ᓄᓇᓕᓐᓄᑦ  ᐊᕐᕕᑕᕐᓂᖅ  ᐱᕕᑦᓴᖃᕐᑎᓯᓯᒪᔪᖅ  
ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᓐᓂᒃ  
ᓄᓇᓕᓐᓃᑎᑦᓯᓂᕐᒥᒃ, ᐃᓱᒪᒋᔭᐅᔪᓂᒃ  ᐊᑐᕐᓂᓕᒻᒪᕆᓐᓂᒃ  
ᐱᑖᕐᓱᑎᒃ, ᐊᒻᒪᓗ  ᑐᖕᖓᕕᓕᐅᒋᐊᓪᓛᓱᑎᒃ  
ᐃᓚᐅᖃᑕᐅᒍᓐᓇᓯᖁᓪᓗᒋᑦ  ᓯᕗᓂᕐᒥ. ᖃᐅᔨᓯᒪᔪᒍᑦ  
ᓄᓇᓖᑦ  ᐊᑐᓂ  ᑐᖕᖓᓇᑦᓯᐊᑑᓂᖏᓐᓄᑦ  
ᐃᑲᔪᕐᓯᓯᐊᕐᓱᑎᓪᓗ.

ᓄᓇᕕᒻᒥ  ᑎᒥᐅᔪᐃᑦ  ᐱᓇᓱᑦᑎᖏᑦ  
ᓄᕐᖃᕈᓱᑦᑐᐹᓘᓲᖑᒻᒪᑕ  ᐊᒥᓱᐃᑦ  ᐊᒻᒪᓗ  
ᐃᓚᐅᖃᑕᐅᖁᔭᐅᓲᖑᑦᓱᑎᒃ  ᐃᓚᐅᖃᑕᐅᓂᕐᒥᒃ  
ᐊᒥᓱᓄᑦ  ᑎᒥᐅᔫᔪᓄᑦ  ᖃᐅᔨᓴᕐᓂᒦᑦᑎᓗᒋᑦ  ᐊᒻᒪᓗ  
ᐱᒋᐊᖕᙰᐸᓪᓕᐊᓂᕐᓄᑦ. ᑕᒪᒃᑯᐊ  ᐱᑦᔪᑕᐅᑎᓪᓗᒋᑦ  
ᐊᕐᓱᕈᕐᓇᓲᖅ  ᑲᔪᓯᑦᓯᐊᑐᒥᒃ  ᖃᐅᔨᒪᔭᐅᑎᑦᓯᒐᓱᐊᕐᓱᓂ  
ᓄᓇᕕᐅᑉ  ᑕᕆᐅᖁᑎᖓᓂᒃ  ᐸᕐᓀᑏᑦ  
ᐃᑦᓯᕙᔨᖏᓐᓂᒃ  ᐊᒻᒪᓗ  ᐱᓇᓱᐊᕐᓂᕆᓲᖏᓐᓂᑦ. 
ᑌᒣᒐᓗᐊᕐᑎᓗᒍ  ᖃᐅᔨᓯᒪᔪᒍᑦ  ᓄᓇᕕᒻᒥᐅᑦ  ᐃᓚᖏᑦ  
ᑐᓴᐅᒪᓂᖏᓐᓄᑦ  ᓄᓇᕕᐅᑉ  ᑕᕆᐅᖁᑎᖓᓂᒃ  
ᐸᕐᓀᑏᑦ  ᐃᑦᓯᕙᔨᖏᓐᓂᒃ, ᐊᒥᓱᐊᓗᐃᑦ  
ᑐᓴᐅᒪᓯᒪᖕᖏᑐᑦ  ᐅᕙᑦᑎᓂᑦ. ᐊᕐᕕᑕᕐᓂᖃᕐᑎᓗᑕ, 
ᐱᓇᓱᑦᑏᑦ  ᓄᐃᑦᓯᓯᒪᔪᑦ  ᖃᓂᑕᑖᕐᓂᒥᒃ  ᐊᒻᒪᓗ  
ᑐᖕᖓᕕᓕᐅᕐᓱᑎᒃ  ᓯᕗᓂᕐᒥ  ᐃᓚᐅᖃᑎᒌᒋᐊᓪᓛᓂᕐᒧᑦ  
ᑐᑭᓯᓇᕐᑎᓯᑐᐃᓐᓇᓂᒃᑯᑦ  ᑭᓇᒃᑰᓂᑦᑎᓂᒃ  ᐊᒻᒪᓗ  ᖃᓄᖅ  
ᐱᑐᑦᓯᒪᓂᖃᓲᖑᓂᑦᑎᓄᑦ  ᐊᓯᖏᓐᓄᑦ  ᐃᒻᒥᒎᕐᑎᑐᓄᑦ  
ᓄᓇᕕᐅᑉ  ᐃᓄᐃᑦ  ᓄᓇᑖᕐᓂᒧᑦ  ᐊᖏᖃᑎᒌᒍᑎᖓᑕ  
ᐊᑖᒍᑦ. ᐅᖄᖃᑎᖃᕐᓯᒪᔪᒍᑦ  ᐊᒥᓱᓂᒃ  ᐱᒋᐊᕐᓂᒥᒃ  
ᐱᒋᐊᕐᕕᖃᕐᓱᑕ  ᓯᕗᒧᐊᕐᐸᓕᐊᓚᐅᕐᓇᑕ  ᑕᕆᐅᖁᑎᒥᒃ  
ᐸᕐᓀᓂᕐᒧᑦ. ᐃᑉᐱᓂᐊᒋᔭᖃᕐᑐᒍᑦ  ᐊᕐᕕᑕᕐᓂᕕᓂᕗᑦ  
ᐊᓂᒎᑎᑦᓯᐊᓯᒪᓂᖓᓄᑦ  (ᐊᑦᔨᖑᐊᖅ  3).

ᐊᑦᔨᖑᐊᖅ  3: ᐊᓂᒎᑎᑦᓯᐊᖃᑦᑕᓯᒪᔪᑦ  ᓄᓇᕕᐅᑉ  
ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᑦ  2023-ᒥ  
ᓄᓇᓕᓐᓄᑦ  ᐊᕐᕕᑕᕐᓂᑯᑦ  

ᑐᓴᐅᒪᑎᑦᓯᓂᖅ  ᐃᓄᑦᑎᒍᑦ  ᓄᓇᓕᓐᓂ  
ᑭᓇᒃᑰᒪᖔᑕ  ᓄᓇᕕᐅᑉ  ᑕᕆᐅᖁᑎᖓᓂᒃ  
ᐸᕐᓀᑏᑦ  ᐃᑦᓯᕙᔨᖏᑦ  ᐊᒻᒪᓗ  
ᓱᓇᓱᐊᓲᖑᒻᒪᖔᑕ.

ᑐᓴᐅᒪᒃᑫᓂᖅ  ᐱᒻᒪᕆᐊᓗᓐᓂᒃ  
ᑐᓴᕐᑎᓯᐅᑎᓂᒃ  ᓄᓇᕕᐅᑉ  ᑕᕆᐅᖁᑎᖓᓂᒃ  
ᐸᕐᓀᑏᑦ  ᐃᑦᓯᕙᔨᖏᑦᑕ  ᐱᑐᕝᕕᖓᓂᒃ, 
ᐱᓇᓱᑦᑎᖏᓐᓂᒃ, ᑕᕐᓴᓕᐅᕐᓂᒧᑦ  
ᐱᓕᐅᑎᒍᑎᕕᓃᑦ  ᓄᐃᑦᓯᒍᑎᖏᓐᓂ, 
ᐊᒻᒪᓗ  ᑕᕆᐅᖁᑎᒥ  ᐸᕐᓀᓂᕐᒧᑦ  
ᐋᕐᕿᓯᒪᐅᑎᑦᓴᓕᐅᕐᓂᒧᑦ  ᖃᐅᔨᓴᐅᑎᒥᒃ. 

ᖃᓂᑕᑖᕐᑎᓯᓂᖅ  ᓄᓇᓕᓐᓂ  ᓄᓇᕕᐅᑉ  
ᑕᕆᐅᖁᑎᖓᓂᒃ  ᐸᕐᓀᑏᑦ  ᐃᑦᓯᕙᔨᖏᓪᓗ.

ᐃᓱᒪᒋᔭᓂᒃ  ᓄᐊᑦᓯᓂᖅ  ᓄᓇᓕᓐᓂ  
ᓄᓇᕕᐅᑉ  ᑕᕆᐅᖁᑎᖓᓅᓕᖓᔪᓂ.

ᐊᓪᓚᓯᒪᔪᓕᐅᕐᓂᖅ  ᐅᖄᖃᑎᒌᒍᑎᕕᓂᕐᓂᒃ  
ᓇᐅᓕᒫᓅᓕᖓᔪᓂ  ᐱᒍᓐᓇᕕᓕᒫᖓᒍᑦ. 

ᓱᓇ  ᐊᑑᑎᓛᓕᕆᕙ?
ᓯᕗᓂᕐᒥ  ᐊᒥᓱᐃᑦ  ᐅᓪᓗᐃᑦ  ᐊᓂᒎᑎᓯᒪᓕᕐᒥᐸᑕ  
ᐃᓚᐅᖃᑎᒌᓐᓂᕕᓂᕐᓄᑦ, ᐊᖏᔪᒥᒃ  ᐃᓗᐃᒃᑲᓕᐅᓲᖑᒻᒪᑦ  
ᑕᒪᓐᓇᓗ  ᑕᑕᕐᓴᑕᐅᕆᐊᖃᕐᓱᓂ  ᑐᑭᑖᕆᓃᑦ  
ᐊᑑᑎᐅᕐᑎᓇᒋᑦ. ᐃᑦᓯᕙᔩᑦ  ᐱᑐᖃᑎᖃᕆᐊᓪᓛᕆᐊᓕᕕᓃᑦ  
ᑐᑭᖃᑦᓯᐊᓂᕐᓴᒥᒃ  ᓄᓇᕕᒻᒥᐅᓂᒃ  ᐃᓄᐃᑦ  ᓄᓇᓕᖏᓐᓂ. 
ᓄᓇᕕᐅᑉ  ᑕᕆᐅᖁᑎᖓᓂ  ᐸᕐᓀᑏᑦ  ᐃᑦᓯᕙᔨᖏᑦ  
ᓴᕐᕿᑎᑦᓯᖃᑎᖃᓚᐅᕐᑎᓇᒋᑦ  ᑕᕆᐅᖁᑎᒥ  ᐊᑐᕐᓂᒧᑦ  
ᐸᕐᓀᒍᑎᒥᒃ, ᓄᓇᓕᓐᓅᕆᐊᓪᓛᕆᐊᓖᑦ  ᑕᒪᓐᓇ  
ᐱᕙᓪᓕᐊᑕᐅᓂᖃᕐᑎᓗᒍ. 

ᐅᖄᖃᑎᒌᒍᑎᕕᓃᑦ  2023-ᒥ  ᐊᕐᕕᑕᕐᓂᕕᓂᕐᓂ  
ᓈᒻᒪᓈᑦᓯᐊᑐᒥ  ᓄᐃᑦᓯᓯᒪᔪᖅ  ᑐᕌᕐᑕᐅᔪᒥ, ᐃᓄᓕᒫᑦ  
ᐊᒻᒪᓗ  ᑎᒥᐅᔪᐃᑦ  ᐃᓱᒪᒋᔭᖏᓐᓂ  ᑕᕆᐅᖁᑎᒥ  
ᐸᕐᓀᓂᕐᒧᑦ  ᐋᕐᕿᓯᒪᐅᑎᑦᓴᓕᐅᕐᓂᒧᑦ  ᖃᐅᔨᓴᐅᑎᒥ  
ᐊᒻᒪᓗ  ᑐᓴᐅᒪᑎᑦᓯᒋᐊᓪᓛᓂᒃᑯᑦ  ᐊᕐᕕᑕᕆᐊᓪᓚᓱᑎᒃ  
ᓄᓇᓕᓐᓄᑦ  2024-ᒥ  2025-ᒥᓪᓗ. ᖃᐅᔨᓴᐅᑏᑦ  
ᖃᐅᔨᑎᑦᓯᒍᑎᖏᑦ  ᐊᒻᒪᓗ  ᐅᖃᐅᓯᑦᓴᕆᔭᐅᔪᑦ  ᓄᓇᓕᓐᓄᑦ  
ᐊᕐᕕᑕᕐᓂᖃᕐᑎᓗᑕ  ᐃᑲᔪᕐᓯᓛᕐᑐᑦ  ᓄᐃᑦᓯᒐᓱᐊᕐᑎᓗᑕ  
ᑕᕆᐅᖁᑎᒥᒃ  ᐸᕐᓀᓂᕐᒥᒃ  ᐋᕐᕿᓯᒪᐅᑎᑦᓴᓕᐅᕐᓂᒧᑦ.

ᐱᓇᓱᐊᖃᑎᒌᑦᓯᒪᓕᕈᑦᑕ  ᐊᑕᐅᑦᓯᑯᑦ  ᓄᐃᑦᓯᒐᓱᐊᕐᓂᒥᒃ  
ᐊᓪᓚᓯᒪᔪᓕᐅᕐᓗᒍ  ᑕᕆᐅᖁᑎᒥᒃ  ᐸᕐᓀᓂᕐᒧᑦ  
ᐋᕐᕿᓯᒪᐅᑎᑦᓴᒥᒃ, ᖃᐅᔨᓴᕆᐊᓪᓚᓛᕐᑐᒍᑦ  ᐃᓱᒪᒋᔭᐅᔪᓂᒃ  
ᐊᒻᒪᓗ  ᑐᑭᒧᐊᕈᑎᑦᓴᐅᕋᔭᕐᑐᓂᒃ  ᐋᕐᕿᓯᒪᐅᑎᓕᐊᕕᓂᖅ  
ᓈᒻᒪᓈᑦᓯᐊᕋᓗᐊᕐᒪᖔᑦ  ᐊᕙᑎᑦᑎᓄᑦ, ᐃᓅᖃᑎᒌᓐᓂᓄᑦ, 
ᐃᓗᕐᕈᓯᒧᑦ, ᐊᒻᒪᓗ  ᒪᑭᑉᐸᓕᐊᓂᕐᓄᑦ  ᐱᒻᒪᕆᐅᔪᖁᑎᐅᔪᓄᑦ  
ᓄᓇᕕᒻᒥᐅᓄᑦ  ᐊᒻᒪᓗ  ᐃᓯᖏᓐᓄᑦ  ᐱᑐᑦᓯᒪᓂᓕᓐᓄᑦ  
ᓄᓇᕕᐅᑉ  ᑎᕆᐅᖁᑎᖓᓄᑦ.

 

ᐊᐱᕐᓲᑏᑦ? ᖃᐅᔨᒋᐊᕐᓗᒋᑦ  ᓄᓇᕕᐅᑉ  ᑕᕆᐅᖁᑎᖓᓂᑦ  ᐸᕐᓀᑏᑦ  
ᐃᑦᓯᕙᔨᖏᓐᓄᑦ  ᐅᕝᕙᓗ  ᑕᑯᒋᐊᕐᓗᑎᑦ  ᒪᑉᐱᒐᑦᑎᓄᑦ  ᖃᕆᑕᐅᔭᒃᑯᑦ

